
ACTA nº 11 FASE DE OPOSICIÓN

Reunidos telematicamente, ás 10:00 horas do día 19 de maio de 2026, os integrantes do Tribunal cualificador, do
procedemento  de  selección   para  a  provisión,  mediante  oposición  libre,  de  unha  (1)  praza  de  auxiliar
administrativo/a, grupo C, subgrupo C2, escala de administración xeral, subescala administrativa. (BOP nº 219
14.11.2025), baixo a presidencia de dona Dona María Graciela Riveiro Moreira; e coa asistencia dos vogais: Don
Vitor Recarei Añón e Dona Yolanda González Rodríguez,  actuando como secretaria dona María Luisa Sánchez
Peñamaría, quen dá fe do acto.

1.- ALEGACIÓNS PRESENTADAS.

Con data 13.05.2026 e núm de rexistro de entrada 202699900001368 Don Julio Rumbo Castro presenta
alegacións ao terceiro exercicio.

En relación  co escrito de alegacións presentado, o Tribunal cualificador procede a dar resposta as alegacións:

PRIMEIRA.-  Sobre a suposta vulneración do principio de proporcionalidade. Alega o Sr Rumbo desproporción
manifesta nos criterios de corrección. Respecto dista alegación compre aclarar o seguinte: 

Non  pode  apreciarse  a  existencia  de  vulneración  algunha  do  principio  de  proporcionalidade  no  sistema  de
corrección aplicado.

O Tribunal, en exercicio da discrecionalidade técnica que lle recoñece a xurisprudencia consolidada dos tribunais,
estableceu  con  carácter  previo  á  corrección  uns  criterios  obxectivos  de  valoración  dirixidos  a  garantir  a
homoxeneidade e a igualdade de trato entre todos os aspirantes.

O sistema de detracción de puntuación empregado non supón unha valoración autónoma e independente de cada
erro respecto do valor global da tarefa, senón unha ferramenta técnica de avaliación destinada a ponderar o grao
de cumprimento dos distintos elementos esixidos en cada exercicio práctico.

A referencia a unha tarefa “sen facer” como penalización máxima non implica que a suma de erros parciais deba
coincidir  matematicamente  coa  devandita  valoración,  dado  que  a  realización  incorrecta  de  determinados
elementos esenciais pode afectar substancialmente á funcionalidade e finalidade práctica do exercicio.

En particular, nunha proba destinada a acreditar competencias en ferramentas ofimáticas, as fórmulas requiridas
constituían un elemento esencial do exercicio, por canto permitían verificar o coñecemento práctico e operativo da
aplicación utilizada. A ausencia ou incorrecta aplicación das devanditas fórmulas impedía alcanzar o resultado
funcional solicitado no enunciado.

Por  tanto,  non  existe  contradición  nin  arbitrariedade  na  ponderación  efectuada  polo  Tribunal,  senón  unha
valoración técnica vinculada ao nivel de cumprimento efectivo dos obxectivos da proba, e por isto que a primeira
alegación debe ser desestimada.

SEGUNDA.- Sobre a suposta inexistencia de valoración do mérito e capacidade. Alega o Sr Rumbo que o sistema
de detracción aplicado polo Tribunal impide a gradación do coñecemento exixida polo art. 103.1 da CE e o art.55
do TREBEP.

O sistema de corrección aplicado permitiu valorar de xeito individualizado e obxectivo o grao de execución de
cada unha das tarefas propostas, atendendo tanto os aspectos técnicos como funcionais requiridos no exercicio.

O feito de que determinados erros ou incumprimentos acumulados puidesen conducir a unha puntuación reducida
ou mesmo nula nun bloque concreto non implica a inexistencia de valoración, senón a consecuencia derivada de
non acadar os estándares mínimos esixidos para considerar correctamente resolta a tarefa.

Debe  lembrarse  que  corresponde  ao  Tribunal  determinar  os  criterios  técnicos  necesarios  para  avaliar
adecuadamente  os  coñecementos,  claridade,  orde  e  manexo práctico  das  aplicacións  ofimáticas  obxecto  de
exame.

Por tanto a segunda das alegacións debe ser desestimada.

TERCEIRA.- Sobre a falta de publicidade previa dos criterios de cualificación. Alega o Sr Rumbo que a falta de
publicación previa dos baremos específicos de corrección xera indefensión ao aspirante.

En relación coa alegada falta de publicidade previa dos criterios de corrección, debe sinalarse que as bases da
convocatoria (base VII) establecían os aspectos susceptibles de valoración.

A concreción interna dos criterios técnicos de corrección e dos parámetros de avaliación forma parte da potestade
organizativa e técnica do Tribunal Cualificador e non require necesariamente unha publicación previa desagregada
de cada penalización específica.

A doutrina xurisprudencial distingue entre as bases de valoración —que deben ser públicas e coñecidas polos
aspirantes— e os criterios técnicos internos de corrección empregados para aplicar as devanditas bases de forma
homoxénea.

Este documento está asinado electronicamente. Pódese comprobar a súa integridade na sede electrónica do Consorcio Provincial contra Incendios
e Salvamento da Coruña https://sede.cciacoruna.com/gl/     mediante o código de verificación(CVD) que se amosa na banda lateral. Artigo 27 da Lei
39/2015, de Procedemento administrativo común e artigo 42 da Lei 40/2015, de Réxime xurídico do sector público

Neste caso, o Tribunal actuou con plena transparencia ao incorporar á acta os criterios empregados na corrección,
precisamente coa finalidade de dotar de maior motivación e obxectividade ao proceso avaliador.

Non pode apreciarse, por tanto, indefensión material algunha, posto que todos os aspirantes foron sometidos a
idénticos criterios de valoración e corrección. É por isto que a terceira alegación debe ser desestimada.

CUARTA.- Sobre as penalizacións relativas ao formato. Alega o Sr Rumbo desproporción na corrección de erros
estéticos. Respecto disto compre aclarar:

As  cuestións  relativas  ao  formato,  aliñación,  bordos,  presentación  e  maquetación  non  constitúen  aspectos
soamente estéticos alleos ao contido da proba, senón competencias propias e habituais das funcións asociadas
ao posto convocado.

O  exercicio  práctico  tiña  por  finalidade  acreditar  non  só  coñecementos  teóricos  ou  parciais  das  aplicacións
informáticas, senón tamén a capacidade de elaborar documentos e follas de cálculo correctamente estruturados,
presentados e funcionais.

Por iso, os aspectos de formato e presentación foron incluídos como elementos valorables dentro do conxunto
global de competencias esixidas.

Así mesmo, as penalizacións aplicadas polos devanditos conceptos resultan proporcionais dentro do cómputo total
da proba e non poden considerarse determinantes por si soas da cualificación final obtida. É por isto que a cuarta
alegación debe ser desestimada.

2. RESULTADOS DEFINITIVOS DO TERCEIRO EXERCICIO:

Logo da resolución das alegacións, os aspirantes que superaron o terceiro exercicio do proceso selectivo , son os
seguintes:    

Número de código Puntuación

E001-07-0005 11,15                            

E001-07-0008 14,15                       

 
Persoas  coa  cualificación  de  non  aptos/as ao  non  acadar   a  puntuación  mínima  esixida  nas  bases  da
convocatoria.
               

Número de código Puntuación

E001-07-0001 3,45               

E001-07-0002 3,55                            

E001-07-0003 4,25                             

E001-07-0004 4,45                          

E001-07-0006 6,00                           

E001-07-0007 0,00                            

 

3.APERTURA DOS SOBRES IDENTIFICATIVOS.

Coa finalidade de garantir o anonimato na realización e posterior corrección das persoas aspirantes, antes de
comezar os exames repartíronse de maneira aleatoria uns códigos de identificación que foron depositados nun
sobre. Procederase, en acto público, á apertura dos mesmos o vindeiro martes 20.05.2026 na sede do Consorcio
Provincial contra incendios e salvamento da Coruña as 10.00 h.

Os datos identificativos serán publicados no Taboleiro de Anuncios da Sede Electrónica do Consorcio Provincial
Contra  Incendios  e  Salvamento  de  A  Coruña  ,  así  como  na  súa  páxina  web
(https://www.cciacoruna.com/noticia.php?noticia=276&idioma=gl)

Este documento está asinado electronicamente. Pódese comprobar a súa integridade na sede electrónica do Consorcio Provincial contra Incendios
e Salvamento da Coruña https://sede.cciacoruna.com/gl/     mediante o código de verificación(CVD) que se amosa na banda lateral. Artigo 27 da Lei
39/2015, de Procedemento administrativo común e artigo 42 da Lei 40/2015, de Réxime xurídico do sector público

